
16 MESEMNA, ILS 29 DA SCHANER 2003 A FIN Z

■ (lq) Klaus Schwab, l’organi-
satur principal dal WEF, tira ina
bilantscha positiva dals dis
passads. Il WEF 2003 a Tavau
saja stà ina occurrenza da gronda
valita. Klaus Schwab, il fundatur
da quella gronda scuntrada inter-
naziunala da discussiun, ha ditg

che l’idea fundamentala saja oz
pli giustifitgada ch’insacura. Ils
emprims onns dal WEF giavia
per promover il dialog tranter
nord e sid, vest ed ost. Oz sajan
las dumondas bler pli cumplexas.
Klaus Schwab ha punctuau che
Tavau restia lieu da la scuntrada.

Il WEF è pli necessari
ch’insacura

Il fundatur dal WEF ha punctuà la necessitad dal WEF a Tavau. KEYSTONE

Retrospectiva sin il FEM e sin giasts dals quals nagin n’ha discurrì. CARICATURA G. URSCH

Situaziun generala: Or dal nord
arriva durant il di aria fraida ed
umida en noss pajais. 
Oz: Nord da las Alps, Grischun
central: Aura variabla e mintga-
tant naiv fin giu’l fund da la val.
Temperaturas enturn 1°, sin
2000 var –10°. En mun-
togna ferm vent dal
nordvest. Sid da las Alps
ed Engiadina: Alternant
surtratg e lung las Alps
in zic naiv. Temperaturas var 8°. 
Prognosa: En il nord gievgia e
venderdi enavant aura variabla e
mintgatant naiv. Tendenza per
sonda e dumengia: Per part su-
legliv. En general fraid. En il sid
da gievgia fin dumengia per part
sulegliv ed in zic naiv. 

■ L’AURA

Aura pauc amiaivla 

■ COLUMNA

Napoleon e las 17.50 h 
San Murezzan 2003 e Waterloo

Friburg e ses dus linguatgs
■ (gsc) Il cussegl constituziunal
friburgais (CC), elegì 2000 dal
pievel per sbozzar ina constitu-
ziun chantunala nova, ha gist
approvà in text per dus artitgels
da linguatgs. L’entir sboz vegn
lura confermà enturn la fin da
mars; sin quai preves’ins la proce-
dura da consultaziun ed ina se-
gunda lectura, uschè ch’il suveran
decidess en matg 2004. Sper Ber-
na ed il Vallais è Friburg in dals
trais chantuns bilings. Il CC ha
approvà il sboz suandant davart ils
linguatgs: «Art. 6: La bilinguitad è
in element essenzial da l’identitad
dal chantun e da sia chapitala.
Cun mesiras decisas promova il
chantun l’encletga, la pasch ed il
stgomi tranter sias cuminanzas
linguisticas. El promova las rela-
ziuns tranter las cuminanzas lin-
guisticas naziunalas, cunzunt la
Svizra francofona e la germanofo-
na. – Art. 7: Il franzos e tudestg èn
las linguas uffizialas. Lur diever
vegn reglà respectond il princip da
territorialitad. Il chantun e las
vischnancas fan stim da la cumpo-
siziun linguistica tradiziunala dals
intschess e resguardan las minori-

tads linguisticas istoricas. Il fran-
zos è la lingua uffiziala da las
vischnancas francofonas, il tu-
destg quella da las vischnancas
germanofonas. Il tudestg e franzos
pon esser linguas uffizialas da las
vischnancas cun minoritads lin-
guisticas istoricas relevantas; quai
basegna il consentiment dal chan-
tun.» Lezza menziun da vischnan-
cas bilinguas vegn a chaschunar
opposiziun da vart romanda. Dus
terzs dals avdants dal chantun èn
francofons, la chapitala ha ina fa-
tscha cleramain romanda malgrà
ils 28% Alemans, ma sin stgalim
federal èn ils Romands profunda-
main conscients da lur destin da
minoritad. I teman che la pres-
siun da la maioritad alemanna
sper il cunfin linguistic germani-
seschia plaunet plis vitgs franco-
fons. Blers na vulan perquai betg
ch’ins stgaffeschia la categoria da
vischnancas bilinguas, schebain
ch’il franzos en Svizra, tenor la da-
vosa dumbraziun dal pievel, pro-
gredescha sin donn e cust dal tu-
destg. Ins sto pia spetgar discus-
siuns emoziunalas enfin a la vota-
ziun chantunala da 2004.  

Pld: Nominaziuns 
per las tschernas aint

il cussagl naziunal

■ (zu) Hoz, marcurdi als 29 da
schner 2003 as radunaran a
Landquart ils delegats da la Par-
tida liberaldemocrata Grischun
per la radunanza da nominaziun
reg. las tschernas 2003 aint il
cussagl naziunal. I sarà da
vuschar sur da la proposta dal co-
mitè e da la suprastanza da la
partida. Avant varan da far tras
ils candidats e las candidatas il
proceder üsità da’s preschantar.
Lura as infuormerà eir sur da
l’uniun da glistas cul team Futu-
ro da la pld.

Avant quistas tractandas saran
da decider las parolas sur da duos
propostas federalas, nempe:
«Müdamaint dals drets popu-
lars» (referent cusglier naziunal
Duri Bezzola) e «Subvenziuns
chantunalas a trattamaint aint ils
ospidals» (referent cusglier gu-
vernativ Martin Schmid, chef dal
departamaint da sanità).

Ant co decider sarà dat adüna
la pussibiltà da far dumandas e
da discuter.

WEF:
Pilot foppte Flugwaffe

WM-Präsident Hugo Wet-
zel: «Wir sind bereit»

